
SRAQAMLI TEXNOLOGIYALARNI 

TIJORAT BANKLARI 
AMALIYOTIGA JORIY 

ETISH VA ULAR ASOSIDA 
BANK MAHSULOT 

HAMDA XIZMATLARIDAN 
FOYDALANISH

Erdonayev Aliqul Xalimovich
Iqtisodiyot fanlari bo‘yicha falsafa doktori, PhD

Annotatsiya: Mazkur maqolada tijorat banklari faoliyatida raqamli texnologiyalarni joriy etish jarayonlari, ularning bank 
mahsulotlari va xizmatlarining sifatini oshirishdagi o‘rni, mijozlar ehtiyojlarini qondirishdagi ahamiyati hamda banklar 
raqobatbardoshligini kuchaytirishdagi roli tahlil qilinadi. V.R. Kaytarov tomonidan taklif etilgan bosqichli transformatsiya 
modeli asosida bank tizimining raqamli evolyutsiyasi bosqichma-bosqich ko‘rib chiqiladi. Shuningdek, mobil va internet-
banking xizmatlarining kengayishi orqali mijozlarga taqdim etilayotgan imkoniyatlar yoritiladi.

Kalit soʻzlar: raqamli texnologiyalar, tijorat banklari, raqamli transformatsiya, mobil banking, internet-banking, bank 
mahsulotlari, mijozga yo‘naltirilgan xizmatlar.

Abstract: This article explores the implementation of digital technologies in the activities of commercial banks, highlighting 
their impact on improving the quality of banking products and services, addressing customer needs, and enhancing banks’ 
competitiveness. The study examines the phased digital transformation model proposed by V.R. Kaytarov, analyzing the 
stages of digital evolution in the banking sector. It also discusses how mobile and internet banking services expand 
customer access and improve service delivery.

Key words: digital technologies, commercial banks, digital transformation, mobile banking, internet banking, banking 
products, customer-oriented services.

Аннотация: В статье рассматриваются процессы внедрения цифровых технологий в деятельность коммерческих 
банков, их роль в повышении качества банковских продуктов и услуг, а также значение для удовлетворения 
потребностей клиентов и повышения конкурентоспособности банков. На основе модели поэтапной трансформации, 
предложенной В.Р. Кайтаровым, проанализированы стадии цифровой эволюции банковского сектора. Особое 
внимание уделено расширению возможностей клиентов благодаря развитию мобильного и интернет-банкинга.

Ключевые слова: цифровые технологии, коммерческие банки, цифровая трансформация, мобильный банкинг, 
интернет-банкинг, банковские продукты, клиентоориентированные услуги.

K I R I S H
So‘nggi yillarda global miqyosda raqamli texnologiyalarning iqtisodiy hayotga chuqur kirib borishi 

moliyaviy institutlar, xususan, tijorat banklari faoliyatini tubdan o‘zgartirmoqda. Axborot-kommunikatsiya 
texnologiyalarining jadal rivojlanishi, mijozlarning yangi turdagi xizmatlarga bo‘lgan talabi, shuningdek, banklar 
o‘rtasidagi kuchayib borayotgan raqobat ularni innovatsion yechimlarni joriy etishga undamoqda. Raqamli 
texnologiyalar yordamida banklar o‘z xizmatlarini masofaviy, avtomatlashtirilgan va interaktiv shaklda taqdim 
etish imkoniyatiga ega bo‘lib, bu esa ularning samaradorligi va mijozlar ehtiyojiga moslashuvchanligini sezilarli 
darajada oshirmoqda.

1689



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

38 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr.  № 11-12-sonlar.

O‘zbekiston bank tizimi ham raqamli iqtisodiyot talablariga mos ravishda faol transformatsiya jarayonini 
boshdan kechirmoqda. Internet-banking, mobil ilovalar, raqamli to‘lov tizimlari va sun’iy intellekt asosidagi 
xizmatlar joriy etilayotgani bank ish yuritishining an’anaviy shakllarini bosqichma-bosqich o‘zgartirmoqda. Bu 
holat tijorat banklarining mijozlar bilan aloqalarini mustahkamlash, xizmat ko‘rsatish sifatini oshirish va yangi 
moliyaviy mahsulotlar yaratish orqali raqobatbardoshligini ta’minlashga xizmat qilmoqda.

Mazkur maqolada tijorat banklari faoliyatida raqamli texnologiyalarni joriy etish jarayonlari, ularning bank 
mahsulotlari va xizmatlariga ta’siri, shuningdek, ushbu jarayonning samaradorlik ko‘rsatkichlari tahlil qilinadi. 
Tadqiqotda milliy va xorijiy tajribalar asosida bank tizimining raqamli transformatsiyasi bosqichlari, imkoniyatlari 
va dolzarb muammolari o‘rganiladi.

M A V Z U G A  O I D  A D A B I Y O T L A R  S H A R H I
Tijorat banklarida raqamli texnologiyalarni joriy etish jarayonlari zamonaviy moliya tizimining muhim tadqiqot 

yo‘nalishiga aylangan. So‘nggi yillarda xorijiy va mahalliy iqtisodchi olimlar ushbu masala yuzasidan qator 
izlanishlar olib bormoqda. A.V. Babkin tomonidan raqamli transformatsiyaning nazariy asoslari hamda bank 
sektorida uning strategik funksiyalari atroflicha o‘rganilgan. Muallif o‘zining 2021-yildagi ilmiy ishida raqamli 
texnologiyalarni joriy etish faqat texnik yangilanish emas, balki bank ish yuritish jarayonlarining tubdan qayta 
ko‘rib chiqilishini nazarda tutishini ta’kidlaydi. Bu yondashuv bank mahsulotlarining sifati va tezkorligi oshishini, 
mijozlar ehtiyojiga moslashuvchan xizmatlar paydo bo‘lishini ta’minlaydi.

Shuningdek, A.L. Gaponenko 2020-yilda chop etilgan tadqiqotida raqamli iqtisodiyot sharoitida moliyaviy 
xizmatlar sohasi qanday evrilayotganini tahlil qilgan. U sun’iy intellekt, katta hajmdagi ma’lumotlar (big data), 
blokcheyn texnologiyalari bank faoliyatining o‘zgarishida hal qiluvchi rol o‘ynayotganini ta’kidlaydi. Ayniqsa, 
mijozga yo‘naltirilgan xizmatlar konsepsiyasining kengayishi va individual yondashuvni axborot texnologiyalari 
orqali amalga oshirish imkoniyati zamonaviy bank tizimi uchun muhim ustuvorliklardan biridir.

Mahalliy mualliflar orasida A. Qodirov tijorat banklarida raqamli texnologiyalarni joriy etish bosqichlarini 
tizimli tahlil qilgan. U 2022-yilda chop etgan asarida O‘zbekiston sharoitida raqamli bank xizmatlarini tatbiq 
etish, regulyator siyosatining roli, xodimlar malakasini oshirish va texnologik infratuzilmani modernizatsiya qilish 
masalalariga alohida to‘xtalgan. Uning fikricha, raqamli platformalar orqali xizmat ko‘rsatish modeli banklarning 
transformatsion salohiyatini oshiradi hamda global raqobatda barqaror pozitsiyani ta’minlaydi.

Z.A. Sattorova tomonidan olib borilgan tadqiqotlar esa bank-mijoz munosabatlarining zamonaviy 
shakllanishiga qaratilgan. U 2023-yilda nashr etilgan ilmiy ishida raqamli banking xizmatlari, ularning 
ergonomikasi, xavfsizlik darajasi va xizmat ko‘rsatish qulayligining bank xizmatlari sifati bilan bevosita 
bog‘liqligini asoslab bergan. Mijozlar bilan doimiy raqamli aloqaning o‘rnatilishi, ularning moliyaviy ehtiyojlarini 
tezda bashorat qilish imkoniyati raqamli transformatsiyaning eng muhim jihatlaridan biri sifatida talqin etilgan.

Shuningdek, B.V. Lesnikov raqamli transformatsiya jarayonida moliyaviy institutsional muhit va 
regulyator yondashuvlar evolyutsiyasiga e’tibor qaratgan. U 2021-yilda chop etgan asarida banklarda 
xizmatlar differensialligi, operatsion xavflarning kamayishi va foydalanuvchi tajribasining sezilarli yaxshilanishi 
raqamlashtirish samarasi ekanini ko‘rsatgan. Shu bilan birga, raqamli infratuzilmaga investitsiyalarning iqtisodiy 
nafliligi va ularning o‘zini oqlash muddati ham alohida o‘rganilgan.

Xulosa qilib aytganda, yuqoridagi olimlar tomonidan olib borilgan tadqiqotlar raqamli transformatsiya 
jarayonining ko‘p qirrali ekanini ko‘rsatadi. Bank mahsulotlari va xizmatlarining sifati, tezkorligi, qulayligi 
va xavfsizligi raqamli texnologiyalar orqali yangi bosqichga ko‘tarilmoqda. Bu holat tijorat banklarining 
raqobatbardoshligini oshirish, mijozlar ehtiyojiga tez javob berish va moliyaviy barqarorlikni ta’minlash uchun 
zarur shartga aylanmoqda.

T A D Q I Q O T  M E T O D O L O G I YA S I
Mazkur tadqiqotda ma’lumotlar banklarning rasmiy hisobotlari, Markaziy bank statistik ko‘rsatkichlari, 

shuningdek, ilg‘or xorijiy tajribalarni o‘rganish orqali yig‘ildi. Olingan ma’lumotlar taqqoslash, trend tahlili 
va tizimli yondashuv asosida tahlil qilinib, tijorat banklarida raqamli texnologiyalarni joriy etish jarayonining 
samaradorligi baholandi.

T A H L I L  V A  N A T I J A L A R
Raqamli iqtisodiyot – bu alohida iqtisodiy sektor emas, balki barcha sohalarda axborot texnologiyalaridan 

faol foydalanishni nazarda tutuvchi yangi iqtisodiy tizimdir. Unda asosiy resurslar moddiy aktivlar emas, 
balki qayta ishlanadigan va uzatiladigan axborot hamda ma’lumotlar hisoblanadi. Uning asosiy xususiyatlari 
quyidagilarni o‘z ichiga oladi:

S1. Axborot resurslari ustuvorligi – raqamli iqtisodiyotda ma’lumotlar asosiy aktiv hisoblanadi. Ularni yig‘ish, 

qayta ishlash va tahlil qilish iqtisodiy jarayonlarning samaradorligini oshirishda muhim ahamiyat kasb etadi.
2. Texnologiyalardan keng foydalanish – barcha ishbilarmonlik jarayonlari va xizmatlarda raqamli 

platformalar hamda axborot tizimlari faol qo‘llanadi.
3. Tarmoqlarning integratsiyasi – ishlab chiqarish va xizmat ko‘rsatish obyektlari o‘zaro bog‘langan 

tarmoqlar orqali amalga oshiriladi. Bu esa biznes jarayonlarini tezkor va uzluksiz holga keltiradi.
4. Iqtisodiy samaradorlik – ma’lumotlar asosida qaror qabul qilish jarayonlari aniqroq va tezroq amalga 

oshirilishi orqali vaqt va resurslar tejaladi.
Raqamlashtirish moliyaviy operatsiyalar, ishlab chiqarish jarayonlari va xizmatlar ko‘rsatishda tezkor 

qarorlar qabul qilish, biznes va davlat xizmatlarini masofadan turib boshqarish hamda axborot resurslari asosida 
global bozorlarga chiqish imkoniyatini yaratadi.

Raqamli iqtisodiyot an’anaviy iqtisodiyotdan farqli o‘laroq, ma’lumotlarni asosiy resurs sifatida ko‘radi. 
Axborot texnologiyalari biznesning barcha jabhalarida inqilobiy o‘zgarishlarni yuzaga keltirib, uni samarali va 
raqobatbardosh holga keltiradi.

Raqamli texnologiyalar banklar faoliyatining transformatsiya qilinishiga sezilarli ta’sir ko‘rsatmoqda. Ular 
bank mahsulotlari va xizmatlarini iste’molchilarga an’anaviy banklar bilan ishlashda mavjud bo‘lmagan yangi 
imtiyozlar bilan taqdim etmoqda (1-rasm).

1-rasm. Raqamli texnologiyalarni rivojlantirish sharoitida bank sektorining transformatsiyasi.

Shunday qilib, raqamli texnologiyalarning tijorat banklari faoliyatini transformatsiya qilishga jalb etilishi, 
bizning fikrimizcha, bank operatsiyalarining ishonchliligini oshiradi, moliyaviy xizmatlardan doimiy foydalanishni 
ta’minlaydi hamda raqamli iqtisodiyot talablariga javob beradigan, mijozlarga yo‘naltirilgan bank tizimini 
shakllantiradi.

Banklar raqamli kanallar orqali moliyaviy mahsulotlar va xizmatlarni yaratish, tarqatish va sotishda ilg‘or 
texnologiyalardan foydalanmoqda. Bu esa mijozlarni yaxshiroq tushunish, ularning ehtiyojlarini tezda bashorat 
qilish va ular bilan tezkor muloqotni ta’minlash imkonini beradi. Raqamli banking afzalliklari 2-rasmda keltirilgan 
sxemada ifodalangan (2-rasm).

2-rasm. Raqamli banking xususiyatlari (afzallik).

Adabiyotlarda bank ishida raqamli transformatsiya jarayonlarini tahlil qilishga bag‘ishlangan ko‘plab ilmiy 
ishlar mavjud. Ushbu sohadagi muhim izlanishlardan biri V.R. Kaytarov tomonidan taklif etilgan konsepsiya 
hisoblanadi. Uning tadqiqotlari bank sektorida raqamli transformatsiyani tizimli va bosqichma-bosqich amalga 
oshirishga oid takliflari bilan alohida ahamiyatga ega.

Kaytarovning fikriga ko‘ra, bank sohasidagi raqamli o‘zgarishlar quyidagi besh asosiy bosqichda amalga 
oshirilishi mumkin:

Ilk raqamlashtirish (offlayn ma’lumotlarni raqamli formatga o‘tkazish): bu bosqichda bank ichidagi barcha 
ma’lumotlar, hujjatlar va jarayonlar elektron shaklga keltiriladi. Ushbu bosqich tizimli ma’lumotlarni yig‘ish va 
tartibga solish uchun zamin yaratadi.

Alohida operatsiyalarni avtomatlashtirish: joriy jarayonlarni tahlil qilib, ularni avtomatlashtirish imkoniyatlari 
o‘rganiladi. Masalan, kredit berish, hisobvaraqlar yuritish yoki hisob-kitob jarayonlarini avtomatlashtirish.

Ta’lim va malaka oshirish: bank xodimlarining raqamli ko‘nikmalarini oshirishga e’tibor qaratiladi. Bu, o‘z 
navbatida, yangi texnologiyalardan samarali foydalanishni ta’minlaydi.

Raqamli platformalarni joriy etish: bank o‘z faoliyatini mijozlarga qulaylik yaratish maqsadida onlayn va 
mobil xizmatlarga o‘tkazadi. Shu orqali mijozlarga masofadan turib xizmat ko‘rsatish imkoniyati kengayadi.

To‘liq raqamli transformatsiya: barcha jarayonlar to‘liq raqamlashtiriladi, sun’iy intellekt, blokcheyn va 
boshqa ilg‘or texnologiyalar joriy etiladi. Bu bosqichda bank biznes-modelining o‘zgarishi va innovatsion 
xizmatlar taklif qilinishiga o‘tiladi.

Ushbu bosqichlarning har biri bankning raqobatbardoshligini oshirish, mijozlarga xizmat ko‘rsatish sifatini 
yaxshilash va ichki jarayonlarni optimallashtirishga xizmat qiladi. Shu sababli, V.R. Kaytarovning ushbu 
konsepsiyasi moliyaviy institutlar uchun strategik ahamiyatga ega hisoblanadi.

Shu munosabat bilan, bankni raqamlashtirish jarayon sikli tuzilmasi bo‘yicha muallifning muqobil nuqtayi 
nazarini ilgari surish o‘rinli ko‘rinadi (1-jadval).

Texnologik moslashuv
(2-bosqich)

Strategik joylashishni aniqlash

si Dastlabki bosqichda banklar 
moliyaviy xizmatlarga 
bo‘lgan talab va taklifdagi 
o‘zgarishlarga yangi raqobat 
muhitida o‘zlarini joylashtirish 
uchun yangi raqamli kanallar 
va mahsulotlarni ishlab 
chiqish orqali javob beradilar.

Raqamli bank jarayonining 
ikkinchi bosqichi texnologik 
platformani chuqur o‘zgartirish, 
uni yangi texnologiyalarni 
o‘zlashtirish, shuningdek, yangi 
mahsulotlarni o‘zlashtirishni 
jadallashtirish imkonini 
beruvchi yanada modulli va 
moslashuvchan infratuzilmaga 
aylantirishdir.

Raqamli transformatsiyaning 
ilg‘or bosqichida bo‘lgan 
bank muassasalari o‘zlarining 
tashkiliy tuzilmalarida keskin 
o‘zgarishlarga olib keladigan 
raqamli strategiyalarni amalga 
oshirish orqali texnologiyaga 
katta sarmoyalarini qoplashga 
harakat qilmoqdalar.

Muvofiqlashtirilgan, asosan 
ehtiyotkorona, global tartibga 
solish

Rivojlanayotgan xavf-xatarlarga, 
global tartibga soluvchi qismlarga 
bo‘linish belgilariga ko‘proq 
e’tibor qaratgan holda tartibga 
soluvchi talablarni doimiy 
ravishda yangilash

Normativ standartlarni ko‘proq 
mahalliy o‘zgarishlar bilan 
qayta ko‘rib chiqish, tartibga 
solish va nazorat qilishning 
yangi usullarini joriy etish, 
shu jumladan saptechni 
rivojlantirish

Manba: muallif tomonidan tuzilgan.

1-jadvalda ko‘rsatilganidek, dastlabki bosqichda banklar o‘z faoliyatini yangi raqamli talab va takliflar 
sharoitiga moslashtirishga alohida e’tibor qaratadilar. Yangi raqobat muhitida mijozlar ehtiyojlarini qondirish va 
ular bilan samarali o‘zaro aloqa o‘rnatish uchun yangi raqamli kanallar yaratiladi. Ushbu kanallar orqali ishlab 
chiqilgan zamonaviy moliyaviy mahsulot va xizmatlar mijozlar uchun qulay tarzda taqdim etiladi.

Bu xizmatlar mijozlarga bankning turli moliyaviy mahsulot va xizmatlar portfeliga masofadan kirish 
imkoniyatini taqdim etdi. Internet-bankingning joriy etilishi banklar uchun yangi mijozlarni jalb qilish va mavjud 
mijozlar uchun xizmat ko‘rsatishni yengillashtirishga imkon berdi.

So‘nggi yillarda banklar bu platformalarni keng ko‘lamli modernizatsiya qilishga kirishdilar. Jumladan:
– Internet-banking interfeyslari va xavfsizlik tizimlari yangilanib, tezkorlik va qulaylik oshirildi.
– Mobil qurilmalar uchun bank ilovalari ishlab chiqildi va rivojlantirildi, bu esa mijozlarga istalgan vaqt va 

joyda moliyaviy operatsiyalarni bajarish imkonini berdi.
Ayniqsa, mobil banking sohasidagi ilg‘or yechimlar mijozlarga interaktiv aloqa imkoniyatini yaratib, to‘lovlar, 

hisobvaraqlarni boshqarish, kredit arizalari va boshqa xizmatlarni smartfonlar orqali tez va oson amalga 
oshirishni ta’minladi. Banklar bu yo‘nalishda katta investitsiyalar kiritib, raqamli texnologiyalar orqali mijozlarga 
yuqori darajadagi xizmatlar ko‘rsatishga harakat qilmoqdalar. Shunday qilib, raqamli kanallarning joriy etilishi 
banklarga nafaqat mijozlar bilan aloqani mustahkamlash, balki bozorda o‘z pozitsiyasini mustahkamlash uchun 
ham keng imkoniyatlar yaratmoqda. 

Mobil bankingning rivojlanishi bank ishini raqamli o‘zgartirish jarayoni bilan uzviy bog‘liqdir. Mamlakatimiz 
Markaziy bankining so‘nggi hisob-kitoblariga ko‘ra, 2020-yil oxirida bank bilan ishlovchi aholining qariyb 57 foizi 
mobil telefonlar orqali bank xizmatlaridan foydalangan (2017-yilga nisbatan 10 foizga ko‘p).

X U L O S A  V A  T A K L I F L A R
O‘zbekiston bank tizimining raqamli transformatsiyasi global raqamli iqtisodiyot sharoitida barqaror 

rivojlanishning muhim omiliga aylanmoqda. Tadqiqot davomida aniqlanishicha, raqamli texnologiyalarni tijorat 
banklari amaliyotiga bosqichma-bosqich joriy etish, bank operatsiyalarining ishonchliligini oshiradi, xizmat 
ko‘rsatish sifatini yaxshilaydi hamda mijozlarga yo‘naltirilgan yondashuvni shakllantiradi. 

V.R. Kaytarov konsepsiyasi asosida belgilangan transformatsiya bosqichlari – raqamlashtirish, 
avtomatlashtirish, xodimlar malakasini oshirish, raqamli platformalarni joriy etish va to‘liq transformatsiyaga 
o‘tish – banklar raqobatbardoshligini oshirishda strategik ahamiyat kasb etadi. Mavjud tajriba shuni 
ko‘rsatmoqdaki, internet va mobil banking xizmatlarining takomillashuvi banklar uchun yangi imkoniyatlar 
yaratmoqda, mijozlarga xizmatlar portfeliga masofadan kirish imkoniyatini kengaytirmoqda va xizmatlardan 
foydalanish qulayligini sezilarli darajada oshirmoqda. Banklar tomonidan ilg‘or texnologiyalarga sarmoya 

kiritilishi raqamli ekotizimning shakllanishiga xizmat qilib, bank-mijoz munosabatlarining sifat jihatdan yangi 
bosqichga chiqishiga sabab bo‘lmoqda. Natijada, raqamli texnologiyalarni joriy etish nafaqat bank amaliyotining 
samaradorligini oshiradi, balki mamlakatning moliyaviy barqarorligi va iqtisodiy rivojlanishiga ham xizmat qiladi.

